
ᐊᑕᓐᓂᐅᕕᐅᑉ ᑲᑎᖕᖓᔨᖏᑦ ᑐᓴᕐᑎᓯᔪᑦ, ᓯᕗᒧᐊᒍᑎᖃᕐᓂᒥᓂᒃ ᐃᓄᐃᑦ ᓇᒻᒥᓂᖅ 
ᐊᐅᓚᑦᓯᒍᓐᓇᓂᖓᓂᒃ ᖃᐅᔨᓴᕐᓂᑎᒍᑦ 

ᑰᒃᔪᐊᖅ, ᓄᓇᕕᒃ - ᐆᒃᑑᐱᕆ 3, 2024 -  ᐊᑕᓐᓂᐅᕕᒃ, ᓄᑖᖑᑦᓱᓂ ᑎᒥᖕᖑᑎᑕᐅᓯᒪᔪᖅ ᐊᐅᓚᑦᓯᓂᐊᕐᑎᓗᒍ 
ᑲᒪᒋᔭᖃᕐᓗᓂᓗ ᖃᐅᔨᓴᕐᓂᓂᒃ ᓄᓇᕕᒻᒥ, ᐅᐱᒍᓱᑦᑐᖅ ᑐᓴᕐᑎᓯᒋᐊᒥᒃ ᑲᑎᖕᖓᔨᖁᑎᒥᓂᒃ. ᐱᖓᓱᒋᐊᓪᓚᓂᒃ 
ᑭᒡᒐᑐᓚᖓᔪᓂᒃ ᓯᓈᓂᒥᐅᒃ ᐊᕕᑦᑐᓯᒪᓂᖏᒍᑦ ᓂᕈᐊᕐᑕᐅᓛᕐᒪᑕ ᓱᓇᒥᒍᑎᖕᖑᓗᑎᒃ ᑲᑎᖕᖓᔨᖏᓐᓄᑦ. ᑖᒃᑯᐊ 
ᐊᑦᔨᒌᖕᖏᑐᑦ ᐱᒍᓐᓇᓯᐊᕐᑐᑦ ᑕᓯᐅᕐᓯᖃᑦᑕᓂᐊᕐᑐᑦ ᐊᑕᓐᓂᐅᕕᒻᒥᒃ ᑎᓕᔭᐅᓯᒪᐅᑎᒥᓂᒃ ᐱᓇᓱᐊᕐᑎᓗᒍ 
ᓯᕗᒧᐊᒍᑎᖃᕐᑎᓗᒍ ᐃᓄᐃᑦ ᓇᒻᒥᓂᖅ ᐊᐅᒍᒪᑦᓯᒍᓐᓇᓂᖓᓂᒃ ᖃᐅᔨᓴᕐᓂᒥᒃ. ᖃᐅᔨᓴᕈᑎᐅᔪᓕᒫᓂᒃ ᐃᑉᐱᒋᔭᖃᑦᓯᐊᓗᓂ 
ᒪᓕᑦᓯᐊᕋᓗᐊᕐᒪᖔᑕ ᓯᕗᓪᓕᐅᔭᐅᖁᔭᐅᓯᒪᔪᓂᒃ, ᑭᖕᖑᒪᒋᔭᐅᔪᓂᒃ ᓄᓇᕕᒻᒥᐅᓗ ᐱᒐᓱᐊᕈᒪᓯᒪᔭᖏᓐᓂᒃ. ᐊᑕᓐᓂᐅᕕᒃ 
ᖃᐅᔨᓴᕐᓂᓂᒃ ᐊᑑᑎᔭᐅᑎᑦᓯᖃᑦᑕᓂᐊᕐᑐᖅ ᒪᓕᒐᖃᑦᓯᐊᑎᓪᓗᒋᑦ ᐊᑑᑎᓪᓚᕆᑦᑐᓂᒃ, ᐱᒻᒪᕆᐅᔪᖁᑎᒋᔭᐅᔪᓂᒃ 
ᓯᕗᓪᓕᐅᔭᐅᖁᔭᐅᓯᒪᔪᓂᓪᓗ ᓄᓇᕕᒻᒥᐅᓄᑦ ᑲᒪᒋᔭᖃᑦᓯᐊᓗᓂ. 

ᐅᑯᐊ ᐊᑕᓐᓂᐅᕕᐅᑉ ᑲᑎᖕᖓᔨᖏᑦᕻ 

 ᐱᓕ ᐹᓕᓴ, ᐊᖓᔪᕐᖄᖅ | ᐊᖑᕕᒐᖅ 

 ᐹᕆ ᕗᐊᑦ, ᐊᓪᓚᑎ ᑮᓇᐅᔭᓕᕆᔨ | ᒪᑭᕝᕕᒃ 

 ᕉᑕ ᑯᑭᐊᐱᒃ, ᑲᑎᖕᖓᔨ | ᐊᕙᑕᖅ 

 ᐃᓖᓇ ᓚᐸᕌᓐᓯ | ᓄᓇᕕᒻᒥ ᐃᓗᓯᓕᕆᔩᑦ ᐃᓄᓕᕆᔩᓪᓗ 

 ᔨᐊᓂᕗ ᖄᓐᑐ, ᑲᑎᖕᖓᔨ | ᓄᓇᓕᓕᒫᑦ ᑭᒡᒐᑐᕐᑎᖓ, ᑲᑎᕕᒃ ᓄᓇᓕᓕᒫᑦ ᑲᕙᒪᖓᑦ 

 ᓄᑖᖅ ᑲᑎᖕᖓᔨ, ᑕᓯᐅᔭᕐᔪᐊᒥᑦ 

 ᓄᑖᖅ ᑲᑎᖕᖓᔨ, ᐅᖓᕙᒥᑦ 

 ᓄᑖᖅ ᑲᑎᖕᖓᔨ, ᓄᕗᒻᒥᐅᓂᑦ 

ᐊᑐᓂᑦ ᑲᑎᖕᖓᔨᐅᔪᑦ ᐱᓇᓱᐊᕐᓯᒪᓂᖃᑦᓯᐊᑐᑦ, ᖃᐅᔨᒪᓂᖃᕐᓱᑎᒃ ᐊᒻᒪᓗ ᐱᓇᓱᐊᕈᒪᓂᖃᓪᓚᕆᑦᓱᑎᒃ ᓄᑭᑖᕐᑎᓯᓂᕐᒥᒃ 
ᓄᓇᕕᒻᒥᐅᓂᒃ ᖃᐅᔨᓴᕐᓂᑎᒍᑦ ᐃᓗᕐᖁᓯᕐᒨᓕᖓᑦᓯᐊᑎᓪᓗᒍ ᓄᓇᓕᒻᒥᐅᓄᓪᓗ ᐊᐅᓚᑕᐅᓗᓂ. ᑖᒃᑯᐊ 
ᓯᕗᓕᕐᓂᖃᕆᐊᖃᓪᓚᕆᑦᑐᑦ ᐊᑕᓐᓂᐅᕕᐅᑉ ᐱᓇᓱᐊᕐᓂᒥᒍᑦ ᑐᕌᒐᖏᓐᓂᒃ ᑐᑭᒧᐊᑦᑎᓯᓗᑎᒃ ᐃᓄᐃᑦ ᐱᒻᒪᕆᐅᔪᖁᑎᖏᑦ 
ᑐᖕᖓᕕᓪᓚᕆᐅᑎᓪᓗᒋᑦ ᖃᐅᔨᓴᕐᓂᐅᔪᓕᒫᓂ ᓄᓇᑦᑎᓂ. 

ᐱᓇᓱᐊᕐᑕᐅᓛᓕᕐᒥᔪᑦ: ᓄᓇᓕᓐᓂᒃ ᐱᓇᓱᐊᕐᑎᓯᓂᖅ ᐊᒻᒪᓗ ᖃᐅᔨᓴᕈᑎᓂᒃ ᕿᒥᕐᕈᔨᐅᓛᕐᑐᓂᒃ ᑲᑎᖕᖓᔨᓕᐅᕐᓂᖅ 

ᐱᓇᓱᐊᕐᓂᖓᓄᑦ ᐃᓚᒋᔭᐅᑎᓪᓗᒍ ᓄᓇᓖᑦ ᓯᕗᓕᕐᑎᓗᒋᑦ ᖃᐅᔨᓴᕐᓂᓂᒃ, ᐊᑕᓐᓂᐅᕕᒃ ᓄᓇᕕᒻᒥᐅᓂᒃ ᓄᓇᓕᓐᓂᒃ 
ᐱᓇᓱᐊᖃᑎᖃᑦᓴᐅᑎᒋᓛᓯᔪᖅ ᐊᑐᓂᑦ ᓄᓇᓖᑦ ᖃᐅᔨᓴᕐᓂᒧᑦ ᑲᑎᖕᖓᔨᑖᕆᐊᖃᕐᒪᑕ. ᑖᒃᑯᐊ ᑲᑎᖕᖓᔩᑦ ᖃᐅᔨᓴᕐᑐᓂᒃ 
ᓇᐅᑦᓯᑐᕐᑎᐅᓂᕐᒥᒃ ᑕᓯᐅᕐᓯᐅᒍᑎᖃᕐᓂᒥᓪᓗ ᖃᐅᔨᓴᕈᒪᔪᓄᑦ ᒪᓂᔭᐅᔪᓂᒃ, ᓯᕗᓪᓕᐅᔭᐅᒋᐊᓕᓐᓂᒃ ᒪᓕᑦᓯᐊᒪᖔᑕ 
ᖃᐅᔨᓴᕐᓂᐅᒐᓱᐊᕐᑐᓗ ᐃᓘᓐᓇᖏᓐᓄᑦ ᓈᒻᒪᓯᐊᕐᒪᖔᑦ ᐱᕙᓪᓕᖁᑎᐅᓂᐊᕐᒪᖔᓪᓗ. 

 



ᑐᓴᕋᑦᓴᖅ 

ᐱᓇᓱᑦᑎᑖᖃᑦᑕᓕᕐᑐᒍᑦ, ᐃᓚᐅᑎᓪᓗᒍ ᓄᓇᓕᓐᓂ ᐱᓇᓱᐊᖃᑎᐅᓂᐊᕐᑐᑦ, ᑲᑎᖕᖓᔨᓂᒃ ᐃᑲᔪᕐᓯᒪᖃᑦᑕᓂᐊᕐᑐᖅ 
ᐸᕐᓇᑎᓪᓗᒋᑦ ᐱᓇᓱᐊᕐᓂᑕ ᐱᒋᐊᕐᓂᓕᕐᓂᕆᓛᕐᑕᖓᓄᑦ ᔫᓂ 2025-ᒥ. ᒫᓐᓇᐅᓂᖓᓂ ᓄᓇᓕᓐᓄᑦ ᐊᕐᕕᑕᓛᕐᑐᒍᑦ 
ᖃᐅᔨᑎᑦᓯᒋᐊᕐᑐᓗᑕ ᓱᓇᔨᐅᓂᑦᑎᓂᒃ, ᐱᓇᓱᐊᕐᓂᐊᑕᑦᑎᓂᒃ ᑎᓕᔭᐅᓯᒪᒍᑎᑦᑎᓂᓪᓗ, ᑐᑭᓯᑎᑦᓯᒥᓗᑕᓗ ᖃᓄᖅ ᓄᓇᓖᑦ 
ᓯᕗᓪᓕᐅᔭᐅᖁᔭᖏᑦ ᖃᐅᔨᓴᕐᓂᐅᓂᕋᕐᑕᐅᓂᐊᕐᒪᖔᑕ. 

 

ᐊᑕᓐᓂᐅᕕᐅᑉ ᓱᓇᐅᓂᖓ 

ᐊᑕᓐᓂᐅᕕᒃ ᐊᐅᓚᑦᓯᔨᐅᔪᖅ ᑲᒪᒋᔭᖃᕐᓱᓂᓗ ᖃᐅᔨᓴᕐᓂᓂᒃ ᓄᓇᕕᒻᒥ, ᖃᐅᔨᓴᕐᓂᐅᕙᑦᑐᓂᒃ ᐃᓄᐃᑦ ᓇᒻᒥᓂᖅ 
ᐊᐅᓚᑦᓯᒍᓐᓇᓯᖁᓪᓗᒋᑦ, ᖃᐅᔨᓴᕐᓂᖅ ᐊᕐᖁᑕᐅᑎᓪᓗᒍ ᓄᓇᕕᒻᒥᐅᑦ ᓯᕗᓪᓕᐅᔭᐅᖁᔭᖏᑦ, ᑭᖕᖑᒪᒋᔭᖏᑦ 
ᐱᓇᓱᐊᕈᒪᔭᖏᓪᓗ ᐱᒍᓐᓇᓯᔭᐅᑦᓯᐊᖁᓪᓗᒋᑦ. ᑲᒪᒋᔭᖃᕐᒥᓱᑎᓪᓗ ᐊᖏᕐᑕᐅᒍᑎᑖᕐᑎᓯᓂᕐᒥᒃ ᖃᐅᔨᓴᕈᒪᔪᓂᒃ ᓄᓇᕕᒻᒥ 
ᖃᐅᔨᓴᕐᑐᓗ ᖃᐅᔨᕈᑎᕕᓂᖏᑦ ᓄᓇᓕᓐᓄᑦ ᑎᒥᐅᔪᓄᓪᓗ ᓄᓇᕕᒻᒥ ᑐᓴᕐᑕᐅᓯᐊᖃᑦᑕᓂᐊᕐᑎᓗᒋᑦ. 

ᖃᐅᔨᒋᐊᕐᕕᐅᒍᓐᓇᑐᑦ 

ᑐᑭᓯᒋᐊᑦᓯᐊᕈᒪᒍᕕᑦ, ᖃᐅᔨᒋᐊᕐᓗᑎᑦ: 
 
ᒫᕆ-ᑭᕆᔅᑏᓐ ᕚᓂᐊ 
ᐊᑕᓐᓂᐅᕕᐅᑉ ᑐᓴᕈᑎᓕᕆᔨᖓ 
Marie-Christine Vanier 
Communications Specialist for Atanniuvik 
becom.strategies@outlook.com  
ᐅᖄᓚᐅᑎᖓ: 438-884-0502 
 

ᐊᓯᓕᒫᖏᓐᓂᒃ ᖃᐅᔨᒍᒪᒍᕕᑦ: 
ᖃᕆᑕᐅᔭᕈᑎᖓ: info@atanniuvik.ca  

 



ᑲᑎᖕᖓᔩᑦ

ᕉᑕ ᑯᑭᐊᐱᒃ
ᑲᑎᖕᖓᔨ

ᐱᓕ ᐹᓕᓴ
ᐊᖓᔪᕐᖄᖅ

ᔨᐊᓂᕗ ᖃᓐᑐ
ᑲᑎᖕᖓᔨ

ᐹᕆ ᕗᐊᑦ
ᐊᓪᓚᑎ ᑮᓇᐅᔭᓕᕆᔨ

ᐄᓕᓇ ᓚᐸᕌᓐᓯ
ᑲᑎᖕᖓᔨ

ᓂᕈᐊᕐᑕᐅᒋᐊᓕᒃ
ᑲᑎᖕᖓᔨ ᑕᓯᐅᔭᕐᔪᐊᒥ

ᓂᕈᐊᕐᑕᐅᒋᐊᓕᒃ
ᑲᑎᖕᖓᔨ ᐅᖓᕙᒥ

ᓂᕈᐊᕐᑕᐅᒋᐊᓕᒃ
ᑲᑎᖕᖓᔨ ᓄᕗᒻᒥᐅᓂ



ᐱᓕ ᐹᓕᓴ ᐊᖓᔪᕐᖄᒧᑦ ᑐᖓᓕᕆᔭᐅᔪ ᐊᖑᕕᒐᒃᑯᓂ ᐊᕐᖄᒎᓐᓂ ᒪᕐᕉᓂ ᐊᓂᒍᕐᑑᓂ, ᐊᐅᓚᑦᓯᔨᐅᖃᑎᐅᑦᓱᓂ
ᓂᕐᔪᑎᓕᕆᓂᕐᒥᒃ ᐃᓄᑐᐃᓐᓀᓗ ᒪᙯᑏᑦ ᐱᒍᓐᓇᐅᑎᖏᓐᓂᒃ ᓄᖑᑐᐃᓐᓇᑎᑦᓯᑌᓕᓂᕐᒥᒃ ᑐᖕᖓᕕᖃᕐᑎᓗᒍ.

ᐱᓕ ᐹᓕᓴ
Anguvigaq

ᕉᑕ ᑯᑭᐊᐱᒃ ᐊᕐᕌᒍᐃᑦ 20 ᐅᖓᑖᓄᑦ ᐱᓇᓱᐊᓕᕐᑐᖅ ᐃᓄᐃᑦ ᐃᓗᕐᖁᓯᖓᓂᒃ ᐃᕐᖃᓇᕐᑐᖁᑎᖏᓐᓂᓗ
ᐱᐅᓕᓂᐊᕐᓂᒥᒃ ᑫᓪᓚᑐᐃᒍᑎᖃᕐᓂᒧᑦ. ᒣ 1988-ᒥᓂᑦ, ᐱᓇᓱᐊᖃᑎᐅᓪᓚᕆᓲᖅ ᐊᕙᑕᒃᑯᓂ
ᑐᑭᒧᐊᑦᑎᓯᔨᒻᒪᕆᒋᔭᐅᑦᓱᓂ ᑌᒪᖕᖓᓂᑦ. ᕉᑕ ᐅᑉᐱᕆᔭᖃᓪᓚᕆᑦᑐᖅ ᖃᐅᔨᓴᕐᓂᖅ ᓄᓇᕕᒻᒥ
ᐊᖏᕐᑕᐅᖄᖃᑦᑕᑐᑦᓴᐅᓂᖏᓐᓂᒃ ᐃᓄᑐᐃᓐᓇᓄᑦ ᐱᕙᓪᓕᖁᑎᐅᓗᑎᓪᓗ ᑐᕃᓐᓇᑐᒥᒃ ᓄᓇᓕᓐᓄᑦ.

ᑲᑎᖕᖓᔩᑦ

ᕉᑕ ᑯᑭᐊᐱᒃ
Avataq

“ᖃᐅᔨᓴᕐᓂᖅ ᐱᕈᕐᐸᓕᐊᑎᑦᓯᒋᐊᖃᕐᑐᖅ ᓄᓇᕕᒻᒥ, ᐱᕙᓪᓕᖁᑎᐅᓗᓂᓗ
ᐃᓄᓐᓄᑦ ᖃᐅᔨᓴᕐᓂᐅᑉ ᑭᖑᓂᖓᒍᑦ.”

“ᐅᑉᐱᕆᔭᖃᕐᐳᖓ ᓂᕆᐅᒋᔭᖃᕐᓱᖓᓗ ᐱᓇᓱᐊᕐᓂᕗᑦ ᓄᓇᓕᓐᓂᒃ ᑐᖕᖓᕕᖃᕐᓂᐊᑎᓪᓗᒍ ᑐᑭᓯᑎᑦᓯᒍᑏᓪᓗ
ᓄᐊᑕᐅᔪᑦ ᓄᓇᕕᒻᒦᖏᓐᓇᓂᐊᕐᑎᓗᒋᑦ.” ᐊᐅᓚᑦᓯᓂᕐᒥᒃ ᐱᓇᓱᐊᕐᓂᖓ ᐱᐅᓯᕐᓱᓯᐊᕈᑎᓂᓪᓗ ᐊᐅᓚᑦᓯᓂᖅ
ᖃᐅᔨᓴᕐᓂᒥ ᓯᕗᓂᕐᒥ ᑕᑯᒍᒪᔭᖓ ᐃᓄᐃᑦ ᖃᐅᔨᒪᐅᓯᖓᑦ ᐱᓇᓱᒍᑎᖏᓪᓗ ᓲᓱᒋᔭᐅᑦᓯᐊᓂᐊᕐᑎᓗᒋᑦ
ᑭᖒᕚᖑᓛᕐᑐᓄᑦ.

“ᐃᓄᐃᑦ ᓂᐱᖓᑦ ᓯᕗᓕᕆᐊᖃᕐᑐᑦ ᐅᑉᐱᕆᔭᖃᕐᓱᖓᓗ ᐃᓄᐃᑦ
ᓄᑭᖃᕐᕆᐊᖃᕐᓂᖓᓂᒃ ᐃᓚᐅᖏᓐᓇᓕᒫᕐᓗᑎᓪᓗ ᑐᑭᑖᕋᓱᐊᕐᓂᓂ.”

ᐃᓅᓯᓕᒫᖅ ᒪᙯᑎᐅᑦᓱᓂ, ᐱᓕ ᖃᐅᔨᒪᑦᓯᐊᑐᖅ ᐊᕙᑎᒥᒃ, ᐆᒪᔪᓂᒃ ᓯᓚᐅᓪᓗ ᐊᓯᑦᔨᐸᓪᓕᐊᓂᖓᓂᒃ.
ᖃᐅᔨᓴᕈᑎᓂᒃ ᓱᑯᐃᔦᒍᑎᑎᒍᑦ ᐃᓄᐃᓪᓗ ᖃᐅᔨᒪᐅᓯᖏᑦ ᓇᓪᓕᖁᐊᕇᑦᓯᐊᕆᐊᖃᕐᑐᑦ, ᐃᓄᑐᐃᓐᓀᑦ
ᖃᐅᔨᒪᔭᖏᑦ ᑐᓴᕐᑕᐅᑐᐃᓐᓇᕈᓐᓀᓗᑎᒃ ᐊᕙᑎᒥᒃ ᖃᐅᔨᓴᕐᑐᓄᑦ ᐃᓚᐅᓪᓚᕆᓐᓂᐊᑎᓪᓗᒋᑦ.

ᐹᕆ ᕗᐊᑦ
Makivvik

ᐊᕐᕌᒍᑦ 19 ᐅᖓᑖᓄᑦ ᐱᓇᓱᐊᕐᓯᒪᔪᖅ ᒪᑭᕝᕕᒥ, ᐹᕆ ᕗᐊᑦ ᐊᒥᓱᓂᒃ ᐱᓇᓱᐊᕐᓯᒪᔪᖅ, ᐆᒪᔪᓕᕆᓂᕐᒥᒃ
ᐅᔭᕋᓐᓂᐊᓂᐅᑉ ᒪᓕᒐᓕᐅᕐᑕᐅᓂᖏᓐᓂᒃ ᓄᓇᓕᓐᓂᒃ ᐱᓇᓱᐊᖃᑎᖃᕐᓂᒥᒃ ᐃᓄᑐᐃᓐᓀᓗ ᖃᐅᔨᒪᐅᓯᖏᓐᓂ
ᐃᓚᒋᔭᐅᑎᑦᓯᓂᕐᒥᒃ ᓱᑯᐃᔦᓂᕐᑎᒍᑦ ᖃᐅᔨᓴᕐᓂᓄᑦ. ᒫᓐᓇ ᑐᑭᒧᐊᑦᑎᓯᔨᒋᔭᐅᔪᖅ ᐊᕙᑎᓕᕆᓂᓂᖅ,
ᓂᕐᔪᑎᓕᕆᓂᖅ ᖃᐅᔨᓴᕐᓂᒥᓪᓗ ᒪᑭᕝᕕᒥ.

ᐹᕆ ᐅᑭᐅᕐᑕᑐᒥ ᖃᐅᔨᓴᕐᓂᒥᒃ ᑐᑭᓯᒪᑦᓯᐊᑐᖅ, ᐅᑭᐅᕐᑕᑑᑉ ᓯᓚᖓᓂᒃ ᐱᕈᕐᑐᖏᓐᓂᒃ ᐊᒻᒪᓗ ᓄᓇᓕᓐᓄᑦ
ᐱᓇᓱᐊᖃᑎᐅᓂᖓ ᐊᑐᕐᓂᖃᓪᓚᕆᓚᖓᔪᖅ ᑲᑎᖕᖓᔨᐅᓂᖓᓂ ᐊᑕᓐᓂᐅᕕᒻᒧᑦ. ᐱᓇᓱᐊᕐᓯᒪᓂᖓ
ᖃᐅᔨᓴᕐᓂᒥᒃ ᐱᑐᖃᑎᒌᑦᑎᓯᒐᓱᐊᕐᓯᒪᓂᖓᓗ ᓱᑯᑉᔦᓂᕐᑎᒍᑦ ᖃᐅᔨᓴᕈᑎᓂᒃ ᐃᓄᐃᓪᓗ ᖃᐅᔨᒪᐅᓯᖏᓐᓂᒃ
ᓴᐳᒻᒥᓚᖓᔪᖅ ᐊᑕᓐᓂᐅᕕᐅᑉ ᑎᓕᔭᐅᓯᒪᐅᑎᖓᓂᒃ ᐃᓄᐃᑦ ᓇᒻᒥᓂᖅ ᐊᐅᓚᑦᓯᒍᓐᓇᕈᒪᓂᖓᓂᒃ ᓄᓇᕕᓕᒫᒥ
ᖃᐅᔨᓴᕐᓂᒥᒃ.

“ᖃᐅᔨᓴᕐᓂᒥ ᑐᑭᑖᕐᓂᖅ ᐊᑦᑐᑕᐅᓂᖃᓪᓚᕆᑦᑐᓄᑦ ᓄᐃᑦᓯᓯᐊᕈᓐᓇᑐᖅ
ᐊᓯᑦᔨᓯᐊᕈᑎᐅᒍᓐᓇᑐᓂᒃ ᐊᑐᕐᓂᖃᕐᑐᓂᒃ.”



ᑲᑎᖕᖓᔩᑦ

ᐄᓕᓇ ᓚᐸᕌᓐᓯ
NRBHSS

ᐄᓕᓇ ᓚᐸᕌᓐᓯ  ᐊᕐᕌᒍᐃᑦ 20 ᐅᖓᑖᓄᑦ ᐱᓇᓱᐊᕐᓯᒪᔪᖅ ᓄᓇᕕᒻᒥ ᐃᓗᓯᓕᕆᔨᓂ ᐃᓄᓕᕆᔨᓂ, 9-ᓂᒃ
ᐊᕐᕌᒍᓂᒃ ᑐᑭᒧᐊᑦᑎᓯᔨᐅᓚᐅᔪᖅ ᐃᓄᐃᑦ ᐱᕐᖁᓯᖏᓐᓂᒃ ᐱᒻᒪᕆᐅᑎᑕᖏᓐᓂᓗ.
ᐱᓇᓱᐊᖃᑎᐅᓪᒪᕆᖃᑦᑕᓯᒪᔪᖅ ᐋᓐᓂᐊᕕᓐᓄᑦ ᐃᓗᕐᖁᓯᕐᒥᒃ ᑐᑭᓯᔭᐅᑎᑦᓯᓂᕐᒥᒃ ᐊᑦᔨᒌᖕᖏᑐᓂ
ᐱᓇᓱᐊᕐᑎᓯᒍᑎᐅᔪᓂ ᐱᒍᑦᔨᒍᑎᐅᔪᓂᓪᓗ ᓄᓇᕕᒻᒥ.

ᔨᐊᓂᕗ ᖃᓐᑐ
KRG

ᔨᐊᓂᕗ ᖃᓐᑐ ᓄᓇᓕᒻᒥᓂ ᐱᓇᓱᐊᖃᑎᐅᒻᒪᕆᓲᖅ ᐱᒐᓱᐊᑦᓯᐊᓱᒍ. ᑲᑎᕕᒃ ᓄᓇᓕᓕᒫᑦ ᑲᕙᒪᖓᓄᑦ ᑭᒡᒐᑐᕐᑎ
ᒫᓐᓇᓗ ᐱᓇᓱᑦᑎᐅᓱᓂ ᐃᓄᓕᕆᔨᒃᑯᓂ ᑰᒃᔪᐊᕌᐱᒻᒥ. ᔨᐊᓂᕗ ᐃᓗᓯᓕᕆᓂᕐᒥᒃ ᐊᕐᕌᒍᓂᒃ ᐊᒥᓱᓂ
ᐱᓇᓱᐊᕐᓯᒪᔪᖅ, ᐃᓚᒌᑦ ᐃᓪᓗᖏᓐᓂᒃ ᖃᐅᔨᓴᕐᑎᓂᓪᓗ ᐱᓇᓱᐊᖃᑎᖃᕐᓱᓂ.

ᐅᖃᕐᒥᓱᓂᓗ ᐊᑕᓐᓂᐅᕕᐅᑉ ᓴᐳᒻᒥᔭᐅᑦᓯᐊᓂᕆᒋᐊᓕᖓᓂᒃ ᖃᐅᔨᓴᕐᑐᓂᓪᓗ ᐃᑲᔪᕐᑎᐅᓗᑎᒃ. ᔨᐊᓂᕗ ᓯᕗᓂᕐᒥ
ᑕᑯᓐᓇᑐᖅ ᐊᑕᓐᓂᐅᕕᒃ ᖃᐅᔨᓴᕈᑎᐅᓲᓂᒃ ᑲᒪᒋᔭᐅᑦᓯᐊᓂᕐᓴᐅᓕᕋᔭᕐᑎᓗᒋᑦ ᓄᓇᓕᓐᓄᓗ ᐱᕙᓪᓕᖁᑎᐅᓗᑎᒃ
ᖃᐅᔨᓴᕈᑎᑎᒍᑦ. ᓯᕗᓂᕐᒥ ᐱᒍᑎᑦᓴᓂᒃ ᐊᑐᑦᓯᐊᓂᕐᓴᐅᖁᔨᔪᖅ, ᖃᐅᔨᓴᕈᑎᐅᔪᕕᓃᓪᓗ ᓄᓇᓕᓐᓄᑦ
ᑐᓴᕐᑎᓯᒍᑎᐅᑦᓯᐊᓗᑎᒃ ᐃᓕᓐᐊᓂᕈᑎᐅᓗᑎᒃ ᐱᕈᕐᐸᓕᐊᒍᑎᐅᓗᑎᓪᓗ.

“ᖃᐅᔨᓴᕐᓂᖅ ᑐᑭᓯᑎᑦᓯᒍᑎᐅᓲᖑᒻᒪᑦ ᓄᐃᑦᓯᒍᑎᐅᑦᓱᓂᓗ ᓄᓇᓕᐅᑉ
ᑭᖕᖑᒪᒋᔭᖏᓐᓂᒃ.”


